
Ochiq  dars tahlili

Qatnashdilar: Xorijiy til va adabiyoti quyi kurslar kafedrasi mudiri V. Tangriyev hamda kafedra o‘qituvchilari Sh Davlatova, S. Yuldoshev, M. Sobirjonova; Ta’lim sifatini nazorat qilish bo’limi xodimi D. Xudoyberdiyev; Tadbirkorlik va boshqaruv fakulteti o‘quv ishlari bo‘yicha dekan o‘rinbosari X. Xurramov
O‘qituvchi:  Bo‘ronova.M.X
Fan: Xorijiy til 
Guruh:  Beznessni boshqarish 3-BB-2024 
Mavzu:   English Speaking countries
Sana: 10.04.2025yil
Maqsad: Talabalar ingliz tilida English speaking countries mavzusida muhim bo‘lgan lug‘at boyligini oshirish, asosiy terminlarni o‘rganish va qo‘llashni o‘zlashtirishadi.
Darsning borishi: 
Dars ingliz tilida salomlashish bilan boshlandi. Barcha guruh a’zolari uchta kichik guruhlarga boʼlinib olishdi va ularga “English students”, “American students” hamda “Uzbek students” nomlari berildi. Dastavval oʼqituvchi tomonidan “Siz qaysi davlat tilini o’rganyapsiz?” yoki “Qaysi davlatlar ingliz tilida so’zlashadi?” kabi mavzuga oid savollar berildi va ingliz tilida so’zlashuvchi davlatlar haqida tushuncha va ma’lumotlar berildi.  Soʼngra har bitta guruhdan bitta kishiga ingliz tilida “country”, “holiday” so’zlariga gap tuzishga navbat berildi. Keyingi navbat har bitta guruh uchun  rasm ko’rsatilib, ko’rsatilgan rasm asosida o’z fikrini ta’riflab berish mashqi berildi. Bunda “American students” guruhi  aniqlik bilan barcha yangi so’zlardan foydalanib to’liq javob berishdi va umumiy hisobda 5 ballga ega boʼlishdi. Ikkinchi boʼlib vazifani  “English students” guruhi a’zolari yakunlashdi va ularga 3 ball taqdim etildi. 
So‘ngra har bitta guruhdan bitta sardor tanlab olinib ular bilan tezkor savol-javob oʼyini oʼtqazildi. Bu shartda peshqadamlikni “Uzbek students” guruhi a’zolari qo‘lga kiritishdi. Talabalarning notiqlik va talaffuzini tekshirish maqsadida ulardan mashhur shaxslarning hayoti haqida qiziqarli ma’lumotlar tinglandi va bundan tashqari sevimli bayramlari nomini so‘rash asnosida bahslashishdi. Bunda barcha guruh a’zolari faol qatnashishdi.
 Dars davomida yanada darsdan zavq olish maqsadida turli interaktiv va zamonaviy texnologiyalar asosida tayyorlangan “Jeopardylabs”, “Wordwall” dasturidan foydalanildi. Bunda talabalar nafaqat oʼzining dars davomida toʼplagan bilimlari natijasini koʼrsatib berishdi, balkim zamonaviy texnologiyalardan foydalana bilish qobiliyatlarini ham qay darajada ekanligini koʼrsatishdi. Dars soʼngida ustoz tomonidan faol talabalar munosib baholandi va esdalik sovgʼalar bilan taqdirlandi. 
 Kafedra o’qituvchisi Davlatova Sh so‘zga chiqdi: Talabalar 2 – semestrdagi Xorijiy til fanidan oʼtilgan mavzularni yaxshi oʼzlashtirganining guvohi boʼldik. Guruh talabalari hamma harflarni to’g’ri talaffuzini yaxshi oʼzlashtirgan, lugʼat boyligini oshirgan. Tovushlarni tinglab yozishda bexato yozishga erishildi. Chunki natijasi doskada yozgan talabaning yozuvida namoyon boʼldi. Shunisi quvonarliki, talabalar ko‘tarinki ruhda juda faol qatnashishdi. Bu albatta pedagogning yutugʼidir.
Kafedra qarori:
1.O‘ qituvchi  M.B‘oronovaning Xorijiy til fani bo’yicha  “English speaking countries”  mavzusidagi ochiq dars tahlili maʼqullansin.
2. O‘qituvchi  M.Bo‘ronovaning o‘tkazgan ochiq darsi talabga javob beradi va yaxshi tashkil etildi deb hisoblansin. 
Kafedra mudiri:                          V. Tangriyev 
Kotiba:  			           M. Temirova

